
 
 
 
 
 

 
 
 
“Nisma Shqiptare: Koordinimi i Veprimeve Kundër Trafikimit 
Njerëzor”—Ceremonia e Lançimit të projekteve të KVKTNj / 
USAID në Shkodër 
 
Shkodër - Me 12 Dhjetor 2005, z. Harry Birnholz, Drejtor i Misionit të Agjensisë së Shteteve të 
Bashkuara për Zhvillim Ndërkombëtar (USAID) në Shqipëri, njoftoi se mbi 105.000 dollarë 
amerikanë do të investohen në rajonin e Shkodrës përmes katër granteve të dhëna OJQ-ve 
vendase nëpërmjet Nismës Shqiptare: Koordinimi i Veprimeve Kundër Trafikimit Njerëzor (KVKTNj). 
Qëllimi i këtyre granteve është për të mundësuar qytetarët dhe zyrtarët shtetërorë të 
qarkut/prefekturës së Shkodrës të luftojnë në mënyrë më të efektshme trafikimin e qënieve 
njerëzore dhe për të asistuar sa më mirë fëmijët, gratë e vajzat që janë kthyer në viktima të këtij 
krimi të tmerrshëm.   
 
Organizatat grantmarrëse që do të zbatojnë veprimtari kundër trafikimit deri në korrik 2006 
janë: Të Gjithë Fëmijët kanë të Njejtën Vlerë Njerëzore, Gruaja në Zhvillim dhe Në Ndihmë të Gruas 
Veriore Pukiane. Zyra në Shkodër e Fondacionit Shqiptar për Zgjidhjen e Konflikteve do të shërbejë si 
përfaqësi vendore për një nismë shumë-prefekturore, për përdorimin e aftësive konflikt-
zgjidhëse e ndërmjetësuese në parandalimin e trafikimit njerëzor dhe për të asistuar në 
riintegrimin e viktimave të tij.  
 
Prefekti i Qarkut të Shkodrës, z. Gjovalin Kolombi dhe Kryetari i Këshillit të Qarkut, z. Lorenc 
Luka, shprehën vlerësimin e tyre ndaj kësaj nisme të USAID kundër trafikimit dhe shprehën 
pikëpamjen e tyre personale e profesionale, si dhe zotimin ndaj kësaj përpjekjeve, me premtimin 
për të asistuar në zbatimin e projekteve kundër trafikimit në lokalitetin e tyre.  
 
Zyrtarë e përfaqësues të lartë nga institucionet e pushtetit vendor të Shkodrës, duke përfshirë 
Prefektin, Kryetarin e Këshillit të Qarkut, Bashkinë, Drejtorinë e Policisë së Qarkut, si dhe OJQ, 
e ndoqën këtë ngjarje.  

### 
 
CAAHT eshte nje projekt i financuar nga USAID-i qe ka per qellim te luftoje trafikimine grave dhe femijeve permes 
prekjes se shoqerise shqiptare me aktivitete ne nivele kombetare, qarku dhe komune. Per me teper informacion 
mbi Konferencen Vjetore te CAAHT dhe programit te CAAHT-it, ju lutem telefononi ne 068 20 60 633 ose vizitoni 
adresen e internetit: www.caaht.com.  
  

 


